
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ԵՎ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԵՎ ՎԵՐՋԻՆԻՍ ԸՆԴՈՒՆՄԱՆ ՀԻՄՆԱՎՈՐՄԱՆ ՎԵՐԱԲԵՐՅԱԼ  
   
	1. ՀՀ ֆինանսների նախարարություն
	30․03․2026թ․

	
	N 01/9-1/7768-2026

	Ձեր 13.03.2026թ. N ԴԽ//9354-2026 գրությամբ ներկայացված ՀՀ կառավարության որոշման նախագծի վերաբերյալ, որով առաջարկվում է ՀՀ կառավարության պահուստային ֆոնդից 321.0 մլն դրամ հատկացնել «1176. Ավիացիայի բնագավառում վերահսկողության և կանոնակարգման ապահովում» ծրագրի «11009. Քաղաքացիական ավիացիայի ուժեղացում և միջազգային ստանդարտներին համապատասխանեցում» նոր միջոցառմանը, հայտնում ենք հետևյալը.
Նախագծով առաջարկվում է Քաղաքացիական ավիացիայի կոմիտեի կարգավիճակի փոփոխության իրականացման նպատակով իրավական խորհրդատվության և տեղեկատվական ծառայությունների ձեռքբերում՝ համապատասխան միջազգային փորձ ունեցող կազմակերպությունից, որի նպատակն է բարելավել Կոմիտեի կողմից կանոնակարգման գործառույթները և վերահսկողության արդյունավետության բարձրացումը, ինչպես նաև համապատասխանեցնել միջազգային ստանդարտներին համապատասխանեցումը։
	Ընդունվել է։ 

	Վերոնշյալ նախագծի վերաբերյալ առկա են ներքոհիշյալ դիտարկումները.
ա/ Հիմնավորումից ակնհայտ չէ, թե ինչ արդյունքներ են ակնկալվում, ուստի առաջարկում ենք ներկայացնել համապատասխան տեսլական, ինչպես նաև պահանջվող ֆինանսական գումարի հաշվարկ-հիմնավորումները:

Հարկ է նշել, որ Ձեր 16.03.2026թ. N ԴԽ//9650-2026 գրությամբ ներկայացվել է նախագիծ՝ Քաղաքացիական ավիացիայի Կոմիտեին մասնագիտական աջակցություն տրամադրելու նպատակով՝ Քաղաքացիական ավիացիայի միջազգային կազմակերպության (ԻԿԱՕ) հետ պայմանագիր կնքելու համար ՀՀ կառավարության պահուստային ֆոնդից 700.0 մլն դրամ հատկացնելու վերաբերյալ:
Հաշվի առնելով, որ երկու նախագծերի ընդունման նպատակը հանդիսանում է Կոմիտեի գործառույթների կանոնակարգումը, թռիչքային անվտանգության վերահսկողության արդյունավետության բարելավումը, ինչպես նաև առաջարկվող ֆինանսական միջոցները նախատեսվում է ուղղել միևնույն միջոցառմանը, անհասկանալի է առանձին նախագծեր շրջանառելը:

	Ընդունվել է։ Նախագծում կատարվել են համապատասխան փոփոխություններ։
Կից ներկայացվում է ֆինանսական գումարի հաշվարկը։


Չի ընդունվել։ 
Առաջին նախագծի ընդունման հիմնական նպատակը Կոմիտեի վերակազմավորումն է շահույթ գեներացնող կազմակերպության՝ ստեղծելով ֆինանսական ինքնաբավության և զարգացման լրացուցիչ հնարավորություններ, ինչպես նաև ներդնել ժամանակակից կառավարման մեխանիզմներ։ Միաժամանակ, ակտը նպատակ ունի բարելավել մարդկային ռեսուրսների կառավարման համակարգը՝ հնարավորություն ստեղծելով ներգրավել բարձր որակավորում ունեցող ավիացիոն մասնագետների՝ անկախ նրանց քաղաքացիությունից։
Մինչդեռ երկրորդ նախագծի ընդունման անհրաժեշտության նպատակն է բարելավել Կոմիտեի կողմից պատշաճ կերպով կանոնակարգման, թռիչքային անվտանգության վերահսկողության արդյունավետությունը, նվազեցնել ԻԿԱՕ-ի կողմից արձանագրված թերությունների քանակը և կատարել ԻԿԱՕ-ի կողմից տրված առաջարկությունները։


	բ/ Նկատի ունենալով, որ ՀՀ կառավարության պահուստային ֆոնդը ծանրաբեռնված է արդեն իսկ ստանձնած խոշոր ծախսային պարտավորություններով և հաշվի առնելով  կանխատեսվող հավելյալ ծախսային կարիքները, առաջարկում ենք պահուստային ֆոնդը չդիտարկել որպես ֆինանսավորման աղբյուր և քննարկել ՀՀ ՏԿԵ նախարարության գծով 2026թ. պետական բյուջեով նախատեսված միջոցների շրջանակներում հարցը կարգավորելու տարբերակը։

	Չի ընդունվել։
Ներկայացված առաջարկությունը՝ պահուստային ֆոնդը չդիտարկելու որպես ֆինանսավորման աղբյուր և հարցը կարգավորելու ՀՀ ՏԿԵ նախարարության գծով 2026 թվականի պետական բյուջեով նախատեսված միջոցների շրջանակներում, չի կարող ընդունվել՝ հետևյալ հիմնավորմամբ։

Հաշվի առնելով, որ իրավական ակտի ընդունման անհրաժեշտությունը բխում է 2026 թվականի հունվարի 30-ին ՀՀ վարչապետի գլխավորությամբ կայացած արտագնա խորհրդակցության N Վ/20-2026 արձանագրության 2.4 կետով տրված հանձնարարականից՝ այն օբյեկտիվորեն չի կարողացել արտացոլվել ՀՀ ՏԿԵ նախարարության գծով 2026 թվականի պետական բյուջեի նախնական պլանավորման գործընթացում, ինչի արդյունքում տվյալ բյուջեով համապատասխան ծախսեր նախատեսված չեն։

Ուստի, ստեղծված իրավիճակում, երբ առկա է հրատապ և ռազմավարական նշանակություն ունեցող հանձնարարական, իսկ ոլորտային բյուջեով անհրաժեշտ ֆինանսական միջոցներ նախատեսված չեն, ՀՀ կառավարության պահուստային ֆոնդի օգտագործումը հանդիսանում է միակ իրատեսական և օպերատիվ լուծումը։

	գ/ Նախագծի հիմնավորման համաձայն՝ 79141100 ԳՄԱ կոդով «իրավական խորհրդատվության և տեղեկատվական ծառայություններ»-ի ձեռքբերումը նախատեսվում է իրականացնել մեկ անձից գնման ձևով՝ հիմք ընդունելով «Գնումների մասին» օրենքի 23-րդ հոդվածի 1-ին մասի 1-ին կետի դրույթները, ինչպես նաև նախատեսվում է ամբողջ գումարը տրամադրել որպես կանխավճար։ Ընդ որում, ծառայությունների ձեռք բերման համար՝ որպես գնման ձևի ընտրության հիմնավորում է հանդիսանում վերջինիս՝ միջազգային փորձ ունենալու հանգամանքը:
Հարկ է նշել, որ «Գնումների մասին» օրենքի 23-րդ հոդվածի 1-ին մասի 1-ին կետով սահմանված են մեկ անձից գնումների կատարման երկու պայման՝
1) հատուկ կամ բացառիկ իրավունքով պայմանավորված գնում, 
2) հեղինակային և հարակից իրավունքներով պայմանավորված գնում:
Նկատի ունենալով, որ նախագծի հիմնավորման մեջ որոշակիացված չէ, թե որ պայմանն է նախատեսվում կիրառել, ուստի անհրաժեշտ է նախագծի ընդունումը հիմնավորող փաստաթղթում բացահայտել մեկ անձից գնման ձևի ընտրության վերաբերյալ կարգավորումները:

	Ընդունվել է։ Նախագծում կատարվել են համապատասխան փոփոխություններ։




